
ᓄᕙᓐᓇᖅᑑᑉ ᒥᑦᓵᓄᑦ 
 

 

ᓄᕙᓐᓇᖅᑐᖅ ᑭᓲᒻᒪ? 

ᓄᕙᓐᓇᖅᑐᖅ ᐅᕝᕙᓘᓐᓃᑦ ᓄᕙᒡᔪᐊᕐᓂᖅ ᐋᓐᓂᐊᖑᔪᖅ 

ᖁᐱᕐᕈᐊᕐᔪᓐᓂᙶᖅᑐᖅ. ᑎᒥᐅᑉ ᐊᐅᓚᔾᔪᑎᖏᓐᓂ 

ᐊᑦᑐᐃᓂᖃᓲᖅ ᐊᓂᖅᓵᕈᑕᐅᓲᓂᑦ, ᓲᕐᓗ ᐳᕙᓐᓂ.  

ᓄᕙᓕᕈᕕᑦ, ᐳᕙᒃᑯᑦ ᐊᓯᐊᓂ 

ᐋᓐᓂᐊᓕᒃᑲᓐᓂᕐᓂᐊᖅᑐᑦᓴᐅᔪᑎᑦ. 

ᓄᕙᓕᕐᓗᓂ ᐋᓐᓂᐊᕐᓂᕐᒧᑦ 

ᓇᓗᓇᐃᖅᑕᐅᔾᔪᑏᑦ ᑭᓲᒻᒪᑕ? 

ᐆᑎᕐᓇᕐᓗᓂ, ᓂᐊᖁᙳᓗᓂ, ᓄᑭᒃᑯᑦ ᐋᓐᓂᐊᓗᓂ, 

ᑲᒃᑭᓕᑲᑕᓪᓗᓂ, ᐃᒡᒋᐊᖅᑯᕐᓗᓕᕐᓗᓂ, ᐊᑦᓱᐊᓗᒃ 

ᐅᐃᕐᖓᓕᑲᑕᓪᓗᓂ, ᐊᒻᒪᓗ ᖁᐃᖅᓱᑲᑕᓪᓗᓂ ᓄᕙᓕᕐᓂᕐᒧᑦ 

ᓇᓗᓇᐃᖅᑕᐅᔾᔪᑎᐅᔪᑦ. ᓱᕈᓰᑦ ᒥᕆᐊᑐᐃᓐᓇᕆᐊᓖᑦ 

ᐊᓇᕋᓚᓪᓗᑎᓗ.  

ᓄᕙᓕᕐᓂᕐᒧᑦ ᓇᓗᓇᐃᖅᑕᐅᔾᔪᑏᑦ ᓴᖅᑭᓲᑦ ᐅᓪᓗᖅ 

ᐊᑐᐊᓯᖅ ᑎᓴᒪᓄᑦ ᐊᐃᑦᑐᖅᑕᐅᓯᒪᓕᖅᑎᓪᓗᑎᑦ.  

ᐆᑎᕐᓇᕐᓇᖅᑐᖅ ᐅᓪᓗᓄᑦ 7-ᓄᑦ 10-ᓄᑦ. ᖁᐃᖅᓱᕐᓇᖅᑐᖅ 

ᓄᑭᑭᓐᓇᖅᑐᓂᓗ ᐱᓇᓱᐊᕈᓯᓕᒫᒃᑲᓐᓂᕐᒧᑦ 

ᒪᕐᕈᑲᓐᓃᓐᓄᓪᓘᓐᓃᑦ. 

ᐃᓄᐃᑦ ᖃᓄᖅ ᓄᕙᓕᓲᖑᒻᒪᑕ? 

ᓄᕙᓕᕈᑕᐅᓲᖅ ᐊᑦᓱᐊᓗᒃ ᐊᐃᑦᑑᑕᐅᓴᕋᐃᑦᑐᖅ. 

ᓯᐊᒻᒪᑉᐸᓪᓕᐊᓲᖅ ᓄᕙᑦᑐᒥ ᐊᓯᖏᓐᓄᑦ ᐃᓄᓐᓄᑦ. 

ᑭᒃᑯᑐᐃᓐᓇᐃᑦ ᓄᕙᓕᕈᓐᓇᖅᑐᑦ ᓄᕙᑦᑑᑉ ᓴᓂᐊᓃᑉᐸᑕ 

ᑕᐃᓐᓇ ᖁᐃᖅᓱᖅᑎᓪᓗᓂ ᑕᑭᐅᒃᓴᑎᓪᓗᓂᓘᓐᓃᑦ; 

ᐅᕝᕙᓘᓐᓃᑦ ᐊᑦᑐᖅᓯᑉᐸᑕ ᓄᕙᑦᑐᒥ (ᓲᕐᓗ ᑕᓯᐅᖃᑦᑖᕐᓗᑎ); 

ᐅᕝᕙᓘᓐᓃᑦ ᐊᑦᑐᖅᓯᓂᖅᐸᑕ ᐱᖁᑎᓂᑦ ᓄᕙᑦᑐᒧᑦ 

ᐊᑦᑐᖅᑕᒥᓂᕐᓂᑦ ᖁᐃᖅᓱᕐᕕᐅᔪᒥᓂᕐᓂᓘᓐᓃᑦ 

ᑕᑭᐅᒃᓴᕐᕕᐅᔪᒥᓂᕐᓂᓘᓐᓃᑦ, ᐃᔨᖏᓐᓂ ᐊᑦᑐᖅᓯᓕᕐᓗᑎ, 

ᖃᓂᖏᓐᓂ ᕿᖓᖏᓐᓂᓪᓘᓐᓃᑦ.  

ᓄᕙᓕᕐᓇᖅᑐᒧᑦ ᐊᐃᑦᑐᖅᑕᐅᓯᒪᔪᑦ ᐊᓯᖏᓐᓂᒃ 

ᐊᐃᑦᑐᐃᔪᓐᓇᖅᑐᖅ ᓄᕙᓕᖅᑑᔮᙱᒃᑲᓗᐊᕈᑎ ᐅᓪᓗᓄᑦ 

ᐊᑕᐅᓯᕐᒥᑦ ᑕᓪᓕᒪᓄᑦ. ᐊᐃᑦᑐᖅᑕᐅᓯᒪᔪᑦ ᓱᕈᓰᑦ 

ᐊᑯᓂᐅᓐᓂᖅᓴᒥᑦ ᐊᐃᑦᑐᐃᔪᓐᓇᖅᑐᑦ. 

ᖃᓄᖅ ᓄᕙᓕᖅᑕᐃᓕᒪᓇᕐᒪᑦ? 

ᓄᕙᓕᓗᐊᕇᒃᑯᑎᒧᑦ ᑲᐱᔭᐅᓗᑎ. 

ᐊᒡᒐᑎᑦ ᐅᐊᓴᑦᑎᐊᖃᑦᑕᕐᓗᒋᑦ; ᐅᐊᓴᒐᔪᖃᑦᑕᕐᓗᒋᓗ. 

ᑲᒃᑭᐅᑎᑦᓴᑦ ᐊᑐᖅᓯᒪᔪᑦ ᓴᓂᒃᑯᕕᒻᒧᑦ 

ᐃᒋᑦᓴᐅᑎᒋᖃᑦᑕᕐᓗᒋᑦ. 

ᑕᓕᓐᓄᑦ ᖁᐃᖅᓱᖃᑦᑕᕐᓗᑎᑦ ᑕᒋᐅᖃᑦᑕᕐᓗᑎᓗ, 

ᐊᒡᒐᓐᓅᖏᑦᑐᖅ. 

ᖃᓂᒪᒍᕕᑦ ᐊᖏᕐᕋᖅᓯᒪᓗᑎ. 

ᖃᓄᖅ ᐱᔪᓐᓃᕋᓱᐊᕐᓂᕐᒥᑦ ᐊᖏᕐᕋᓐᓂ? 

ᑕᖃᐃᖅᓯᕐᔪᐊᕐᓗᑎᑦ.  

ᐃᒥᕐᒥᑦ ᐃᒥᕐᔪᐊᕐᓗᑎᑦ. 

ᓯᒡᒐᓕᐊᖅᑐᖅᑕᐃᓕᒋᑦ; ᓯᒡᒐᓕᐊᑉ ᐳᔪᖓᓃᑦᑕᐃᓕᒪᓗᑎ. 

ᐋᓐᓂᐊᓗᐊᔾᔭᐃᑯᑎᒥᑦ ᐄᓯᓗᑎᑦ ᐆᑎᕐᓇᕈᕕᑦ 

ᐋᓐᓂᐊᓕᕈᕕᓪᓗ (Tylenol®). 

ᓂᐅᕕᖅᑕᒥᓂᕐᓂᑦ ᐄᔭᒐᖅᑎᑦᓯᑦᑕᐃᓕᒋᑦ ᓱᕈᓯᕐᓄᑦ 6 

ᑐᖔᓂ ᐅᑭᐅᓕᓐᓄᑦ. 

ᖃᖓᒃᑯᑦ ᐋᓐᓂᐊᖅᑐᓕᕆᔨᒧᑦ 

ᑕᑯᔭᐅᒋᐊᖃᕐᒪᖔᖅᐱᑦ? 

ᐋᓐᓂᐊᖅᑐᓕᕆᔨᒧᑦ ᐅᖄᓚᓗᑎᑦ ᓇᓗᓇᐃᖅᑕᐅᔾᔪᑎᑎᑦ 

ᐱᓕᖅᐸᓪᓕᐊᑐᐃᓐᓇᓕᖅᑲᑕ: ᐊᓂᖅᓵᖅᑐᑦᓯᐊ-

ᕈᓐᓇᐃᓪᓕᒍᕕᑦ, ᓴᕝᕕᒃᑯᑦ ᐋᓐᓂᐊᓕᕈᕕᑦ, 

ᖁᐃᓗᐊᑲᑕᙱᒃᑯᕕᓪᓘᓐᓃᑦ; ᑎᒦᑦ ᐃᑦᑎᑭᓗᐊᓕᖅᑲᑦ 

ᐅᐃᔾᔭᙳᓕᕈᕕᓪᓘᓐᓃᑦ. 

ᐋᓐᓂᐊᖅᑐᓕᕆᔨᒥᑦ ᑕᑯᓗᑎᑦ ᓄᕙᓕᓚᐅᙱᓐᓂᕐᓂ; 

ᓄᕙᓗᐊᔾᔭᐃᒃᑯᑎᒧᑦ ᑲᐱᔭᐅᓗᑎ. 

ᓄᕙᓐᓇᖅᑐᖅ ᓯᐊᒻᒪᑦᑎᑦᑕᐃᓕᒪᓗᒍ – 

ᓄᕙᓗᐊᕇᒃᑯᑎᒧᑦ ᑲᐱᔭᐅᒋᑦ. 

ᓄᕙᓗᐊᕇᒃᑯᑎ ᐃᓕᓐᓂ ᓴᐳᔾᔨᓲᖅ ᐃᓄᓐᓂᓪᓗ 

ᐃᕝᕕᑦ ᖃᓂᒋᔮᓃᑦᑐᓂᑦ.  

ᓄᕙᓗᐊᕇᒃᑯᑎᒧᑦ ᑲᐱᔭᐅᓚᐅᖅᑐᖓ 

ᓴᐳᑎᔪᒪᓪᓗᑎ. ᑲᐱᔭᐅᓚᐅᖅᑭᓪᓕ? 

 

ᑐᑭᓯᒋᐊᒃᑲᓐᓂᕈᒪᒍᕕᑦ ᓄᕙᒍᑕᐅᕐᔪᐊᖅᐸᒃᑐᒥᒃ  

ᐊᒻᒪᓗ ᐃᓕᖕᓂᒃ: www.flunu.ca 

 

 


